
ray ’os’oe’so’an ki’1’1yachan

ni baki’ ki koko’ ma’an ray ’os’oeso’an ’akoy ka Sinpanan Sinpan,
hayza’ ka ’aehoe’, ngiyaw, tata:a’, baboy, tababon, katin, bibi:, lasiya’ roSa’
sa’sa’th ka hahila:, ’okik honasamez ’am matawaw, tomabo:
pakba:aw, *okik hingha’ Senpanan ma’ ’okik hingha’ ka tatabo:, *ana Sil’i:
kapatawawen, ray kinmae’iyachan ma’ ’okay kita’i: ka kinhopay
sawsawa’an nanaw.

So: minaSangay lobih ray ’oes’oso’an tatilhaehal hi baki’ ki koko’,
sa’owaz hini kapatawawen hopay a ta:an, ’ana hahila: tiS’a’r’,
maskes “omoral, bayoS ma’ ’okay patae’aes ’am matawaw, So Siba:in
Sinpanan ’am kakitoyen’, achae’ nanaw ririm’aenan ’am matawaw yako
noka kinhopay lobih ray taew’an maSangay ila, baki’ ray ’ima hila:an lobih
ray taew’an Sahoro: ’1yakin ’ima maywawa:ak ray kaSa:engan, ’am
papa’aechae’ ’iyakin, Sa’ ”So’o kaSnay rachoran ka Sinpanan, kapasi’aelen
ka ’ayam, ’am ’okay tobo:i’ ka hinbetel ” hi koko ray katalekan baezae’
hakhakhak mam sawa’.

’ima pahila:an ila! baki’ maraS ’iyakin rima’ ray tatimae’an lomasez,
ray pinowa’an ka awpir langih, hayza’ ka baesaeh, toblilom, katboS, ’1yok
ki tawmo’, kita’en ’ima ’okik mowa:hil ka tatimae’an pinamowa’an lampez

hayza’ ka Sinraeho’.

linasez hihingha’an baki’ kiSnay raya’ ’oemo’oe: ’iyakin Sa’ “ ’obay
Sangay nachan, wa’ila *inralom naehan ”, yami roSa’ masa:eng ila ray ima
hayza’ ka la:ong kaehoy pingi’, baki’ manmanabih ila ’iyakin, kakhayza’an
kin’1’iyahan, tomoroe’ ray kamra:waS “ obay So’o kita’ hiza’ kamra:waS
kinas’asangan, ’isa:a hini ’ita’ ’ima rowa:Sek rini mae’iyaeh ’inay
risa:a’ ima rowa:Sek, mowa:1’ ila ki ripon Sowawen ba:aw ila rini
ray ’os’oeso’an, baba:aw mowa:i’ rini’ rowa:Sek ’ana kono ma’ ’oka’, ’isa:a
ko’omaeh ila tabin ’isa:a hini ”, SawaSay ray kamra:waS ’oemach kita’en
pakhil’awan ka hin’azem, ’1:wa’ay ! baki’ ki koko ni yaba’ *ana
taka’ino’on ’a’eh:en ma’ kayni’ rima’ rachoran rowaSek.

sa’owaz rini ray '0s’oeso’an ‘ima rowa:Sek tatini’ *okik ’akoy ka
kiniSka:at, nasiya Kinra:man kak’i’iyaeh kita’en homobaz ka ’ima rara:am,
maelahang ka ’ommach, lasiya *okay pakhara:i’ ka ’omaeh, pinamowa’an
tatimae’ okay po’iyo’ 1’, Sinpanan nasiya tabo:on ka hinbetil, ana nakhini

lasiya ma’ >omahowiS ka hi’azem, ’isa:a hini haba:an ila kamamowa:i’

manmanra:an, maraS ka saepae’ rini pa’awhay ka omach.

